
MISIONI DHE FUNKSIONET E INSPEKTORATIT TË PËRGJITHSHËM 

Në zbatim të ligjit nr. 99/2024, “Për inspektimin në Republikën e Shqipërisë”, të ndryshuar, 

Inspektorati i Përgjithshëm është institucion publik qendror buxhetor, me mision përmirësimin 

e efektivitetit dhe përgjegjshmërisë së veprimtarive të inspektimit në Republikën e Shqipërisë. 

Në përmbushje të misionit të tij, Inspektorati i Përgjithshëm ushtron këto funksione kryesore: 

• miraton dhe zbaton rregulla për dokumentimin e veprimtarisë së inspektimit dhe raporton 

veprimtarinë e inspektorateve; 

• krijon dhe administron një bazë të dhënash të centralizuar me profile individuale të 

subjekteve të inspektimit, me qëllim rritjen e efektivitetit të veprimtarisë inspektuese; 

• koordinon dhe monitoron veprimtaritë e inspektimit; 

• monitoron zbatimin e politikave dhe standardeve të inspektimit, si dhe të treguesve të 

performancës në fushën e inspektimit; 

• mbikëqyr respektimin e kërkesave ligjore në veprimtarinë e inspektimit, sipas 

kompetencave të përcaktuara nga legjislacioni në fuqi; 

• trajton informacionet, ankesat dhe denoncimet lidhur me veprimtarinë e inspektorëve dhe 

procedurat e inspektimit; 

• koordinon veprimtarinë e trajnimit dhe kualifikimit të inspektorëve; 

• përcakton dhe administron procedurat për trajnimin dhe testimin e inspektorëve, sipas 

legjislacionit në fuqi; 

• jep mendime për nismat ligjore dhe nënligjore në fushën e inspektimit; 

• administron dhe zhvillon sistemin unik elektronik të inspektimit “e-Inspektimi”; 

• ushtron kompetencat e përcaktuara me ligj lidhur me procedurat e ankimit, disiplinën dhe 

zhvillimin profesional të inspektorëve; 

• përgatit dhe paraqet raportimet për veprimtarinë e inspektimit, në përputhje me kërkesat e 

legjislacionit në fuqi. 

Inspektorati i Përgjithshëm ushtron kompetencat e tij në përputhje me ligjin nr. 99/2024, të 

ndryshuar, aktet nënligjore në fuqi dhe parimet e ligjshmërisë, transparencës, objektivitetit dhe 

përgjegjshmërisë administrative. 

Informacioni mbi misionin, funksionet, kompetencat dhe veprimtarinë e Inspektoratit të 

Përgjithshëm publikohet në faqen zyrtare të institucionit, në përputhje me kërkesat e 

legjislacionit për të drejtën e informimit dhe Programin e Transparencës. 

